
STEYN, AR, 

Toe koning Dawld Uria die Hetiet na sy dood 

laat stuur het teen die Ammoniete om daardeur sy weduwee 

Batseba as vrou te kon vat het hy geswig voor twee van die 

oersondes van die mens, dié wat in die 7de en lOde gebooie 

verbied word. Die gevolge daarvan was tragies vir die 

drie van hulle. Die een het sy lewe verloor, die ander sy 

eer en die vrou haar kind gebore uit haar sondige samesyn 

met die koning. Dawid was 'n voortreflike mens wat gestruikel 

het in 'n slaggat van menslike swakheid. Dit is ook die 

geval met die appellant. Hy het ook op 'n ander man se 

vrou verlief geraak, met haar owerspel gepleeg, en haar 

probeer oorreed om haar man te verlaat en met hom te trou. 

Anders as die geval van koning Dawid het appellant egter 

nie daarin geslaag om sy minnares as vrou te vat nie maar 

was daar gelukkig geen lewensverlies in die moeilikheid wat 

op sy mislukte pogings gevolg het nie. Vier mense is 

egter 

egter fisies daarby betrek en nie net een soos in Uria se 

geval nie. 

Appellant het sy minnares, mev Frederika Sawyer, 

haar eggenoot, Edward Sawyer en die twee jongste Sawyer 

kinders, die 4 jaar oue Fiona en twee jaar oue Byron op 

Sondagaand 21 Oktober 1984 probeer vermoor deur hulle met 

sy motorkar in Reddylaan, Grassy Park in die Kaap, om te ry. 

Hulle is almal raakgery en ernstig beseer maar het die 

aanslag genadiglik oorleef. 

Appellant het weens daardie voorval in die 

Streekhof te Wynberg op 1 April 1985 tereggestaan op vier 

aanklagtes van poging tot moord. Hy het onskuldig gepleit, 

is deur 'n advokaat verdedig en het in eie verdediging getuig. 

Sy verweer was 'n erkenning van die minneverhouding met 

Frederika Sawyer maar 'n ontkenning dat hy die Sawyers probeer 

vermoor het of doelbewus raakgery het. Hy het beweer dat 

terwyl hy in Reddylaan gery het, die Sawyers onverwags met 

die 

die twee jong kinders voor hom ingehardloop het. Appellant 

se weergawe van die omryvoorval is egter verwerp en hy is 

skuldig bevind op al vier aanklagtes. Na*»aanhoor van 

breedvoerige getuienis ter versagting van vonnis, is die 

vier aanklagtes saamgeneem vir bestraffingsdoeleindes en 

is ses jaar gevangenisstraf aan appellant opgelê waarvan 

drie jaar voorwaardelik vir vyf jaar opgeskort is. Sy 

appel teen die skuldigbevinding en vonnis is deur die 

Kaapse Hooggeregshof op 13 Februarie 1986 van die hand 

gewys maar hy is toe verlof verleen om verder na hierdie 

Hof teen die vonnis te appelleer. Sy aansoek na die 

Hoofregter om verlof om ook verder teen sy skuldigbevinding 

te appelleer is op 30 Mei 1986 geweier. 

Dit is slegs appellant se strafwaardigheid 

waaroor nou herbesin moet word. Die feite vir daardie doel 

ter sake is hoofsaaklik te vinde in die gronde vir die 

skuldigbevinding wat nou nie meer in geskil is nie, en 

die 

die persoonlike gegewens van die appellant. Ek vat hulle 

kortliks soos volg saam: 

Appellant is gebore op 1 April 1933 te Beaufort-

Wes. Hy was een van tien kinders, waarvan hy die oudste 

seun was. Drie susters was ouer as hy. Sy ouers was 

eenvoudige landelike mense wat vir hulle kinders 'n stabiele 

en vaste familielewe gegee het. Appellant het geen formele 

opvoeding geniet nie maar het op eie inisiatief na Kaapstad 

verhuis en daar deur bywoning van nagskole 'n geletterdheids= 

vlak gelykstaande aan standerd 3 bereik. Hy het met verloop 

van tyd deur ywerige werkstoewyding uiteindelik homself so 

opgehef dat hy die eienaar van h goeie gehalte en goedtoege= 

ruste woonhuis geword het en in 1973 h eie besigheid in die 

vorm van h ry-skool bekom het waarin hy mense onderrig en 

voorberei vir die verkryging van lisensies as motorbe= 

stuurders. Op 21 Oktober 1984 was appellant 51 jaar oud, 

was hy reeds vir 35 jaar getroud en was hy die vader van 

een 

een kind, 'n dogter van 30 wat 'n fabriekswerkster is. 

Appellant wou haar verder laat leer nadat sy skool verlaat 

het, maar sy wou nie. Dit was vir hom 'n groot teleurstelling. 

Sy het 'n hegte verhouding met haar moeder, soms ter uit= 

sluiting van appellant. Sy vrou is h naïwe kind van die 

Groot Karoo, feitlik onaangeraak deur die stadslewe en 

hunker terug na haar kinderjare op Beaufort-Wes. Dit is 

duidelik dat appellant as persoon weens sy volgehoue self-

opheffing ver meer ontwikkel het as sy vrou, dat sy 

belangstellings verbreed het terwyl hare feitlik bly stilstaan 

het en dat hy met verloop van tyd al minder bevrediging uit 

hul huwelik geput het. Tekenend van die gevoel van 

vervreemding en frustasie wat sy vrou se houding by hom 

gewek het is die volgende opmerkings oor haar wat appellant 

o a aan mev Edith Vries, 'n geregistreerde maatskaplike 

praktisyn, gemaak het: "Sy is baie stil en besig met haar 

eie gedagtes en eie dinge; sy het haar eie manier van 

enigiets doen, jy kan haar niks leer en (haar) nie 

verander 

verander nie." 

Só 'n toestand skep 'n geil teelaarde vir die 

aanknoop van 'n buite-egtelike liefdesverhouding; en terwyl 

appellant daarin verkeer het, verskyn Frederika Sawyer in 

ongeveer 1978 op die toneel. Sy het by hom kom leer hoe 

om 'n motorkar te bestuur. Terwyl sy appellant se leerling 

was het daar egter nog nie 'n liefdesverhouding tussen hulle 

ontstaan nie. Dit het eers ongeveer 9 maande tot 'n jaar 

later, gedurende 1979, gebeur na verdere kontak tussen hulle 

twee. Sy het hom in sy besigheid kom help. Op daardie 

stadium het sy reeds drie kinders by haar man, Edward, 

gehad, 'n dogter, Livia, en twee seuns. Hulle was toe 

onderskeidelik 13, 11 en 5 jaar oud. Die verhouding tussen 

appellant en Frederika het met verloop van tyd hegter geword. 

Haar huwelik was ook aan die taan. Sy het by appellant gekla dat 

haar man nie meer in haar belangstel nie, dat hy niks meer met 

haar te doen wou hê nie en gesê het dat sy seksueel yskoud 

is 

is en 'n "ysberg" is. Hulle het klaarblyklik vertroosting 

by mekaar gesoek en gekry. 

Mettertyd het 'n warm liefdesverhcmding tussen hulle 

ontstaan. Dit het appellant groot bevrediging en genot 

verskaf. Mev Vries het 'n reeks onderhoude met hom gevoer 

om haar voor te berei om getuienis ter versagting van vonnis 

namens hom te lewer. Sy het 'n verslag, bew C, opgestel, ook 

vir doeleindes van vonnis en het namens hom getuig. Tydens 

lewering van daardie getuienis na appellant se skuldigbe= 

vinding het sy haar verslag ingehandig en die inhoud daarvan 

bevestig. Daarin het sy die liefdesverhouding só beskryf 

(klaarblyklik op grond van inligting deur appellant aan haar 

verskaf): 

"The relationship between the accused and 

Mrs Sawyer developed into a sexual relationship. 

The accused always made the advances. He 

describes Mrs Sawyer as a very satisfactory 

andexciting loyer, being totally different 

to his wife." 

Appellant en Frederika het hulle verhouding dig 

gehou ........ 

gehou en gereeld uitgewyk na Somerset-Wes waar hulle onbekend 

was en waar hulle hand om die lyf kon loop. 

Tydens die bestaan van hul liefdesverhouding is 

mev Sawyer se jongste twee kinders, Fiona en Byron, gebore. 

Alhoewel hulle geboortes onder die naam van Sawyer geregistreer 

is en mnr Sawyer hulle as sy eie kinders behandel en 

onderhou het, was appellant oortuig dat hy hulle verwek het 

en het hy hulle as sy kinders beskou, hulle telkens besoek 

en dikwels geskenke gegee. Tydens die voorval op 21 Oktober 

1984 was mev Sawyer weereens swanger en appellant was oortuig 

dat hy ook daarvoor verantwoordelik was. Weens die voorval 

het sy egter 'n miskraam gehad. 

Mnr Sawyer was aanvanklik onbewus van die verhouding 

maar appellant se vrou het snuf in die neus gekry, mev 

Sawyer haar huis verbied en geweier om met haar oor die 

telefoon te praat. Die verliefdes se minnedrif is egter 

nie deur mev Jantjies se misnoeë getemper nie. Mev Sawyer 

het 


